
* 5 қазан – Мұғалімдер  күні

батырлығыбатырлығы
* Бүгін – Халықаралық қарттар күні

Инфрақұрылым, баспана Инфрақұрылым, баспана 
және жұмыссыздықжәне жұмыссыздық

Аудан әкімі Ж.Қаражанов азаматтарды жеке мәселелері 
бойынша қабылдады. Мемлекет басшысының «Халық 
үніне құлақ асатын мемлекет» тұжырымдамасы аясын-
да жергілікті билік пен бұқара арасындағы тікелей бай-
ланыс беки түсуде. 

Құрметті ұстаздар, білім саласының ардагерлері мен қызметкерлері!

Сіздерді кәсіби мерекелеріңіз – Ұстаздар күнімен шын жүректен 
құттықтаймын!

Ұстаздық – білім берумен ғана шектелмейтін, ұрпақтың бойына адамгершілік 
пен жауапкершілік қасиеттерін сіңіретін қастерлі мамандық. Әр шәкірттің 
жетістігінің артында ұстаздың маңдай тері, ізденісі мен жүрек жылуы жатыр.

Бүгінде Жылыой ауданындағы 21 мектепте 1876 педагог жас ұрпаққа сапа-
лы білім мен саналы тәрбие беріп келеді. Олардың қатарын биыл 17 жас маман 
толықтырып, білім саласына жаңа серпін әкелуде. Бұл – ұстаздық дәстүрдің 

жалғасып, білім саласының жаңа буынмен толығып келе жатқанының айғағы.
Ауданның білім беру саласының қалыптасуы мен дамуына өлшеусіз үлес 

қосқан ардагер ұстаздарға ерекше алғысымды білдіремін. Сіздердің өнегелі 
жолдарыңыз – бүгінгі жас мамандарға бағыт-бағдар, кейінгі ұрпаққа тағылым.

Құрметті ұстаздар!
Еңбектеріңіз әрдайым абырой биігінен көрініп, шәкірттеріңіздің жетістігі 

сіздерге қуаныш сыйласын. Сіздерге зор денсаулық, отбасыларыңызға 
амандық, еңбектеріңізге толағай табыс тілеймін!

Мерекелеріңіз құтты болсын!

АРДАҚТЫ АРДАГЕРЛЕР! 
ҚАДІРЛІ АТА-ӘЖЕЛЕР!

Сіздерді 1 қазан – Халықаралық қарттар 
күнімен шын жүректен құттықтаймын!

Қазақы дүниетанымда үлкенді ардақтау, 
қарияны құрметтеу – ұрпақтан ұрпаққа 
жалғасқан асыл дәстүр. Ақыл-кеңесімен жол 
көрсетіп, өмірлік өнегесімен жас буынға бағыт 
беретін аға буынның орны қашанда ерекше. 
Бұл – халқымыздың «Үлкенге – құрмет, кішіге 
– ізет» деген тағылымды қағидасынан айқын 
көрініс табады.

Сіздер – елдің өткені мен бүгінін жалғаған 
алтын көпір, жас ұрпаққа бағыт-бағдар беретін 
өмірлік тәжірибенің қайнар көзісіздер. Еткен 
еңбектеріңіз бен өнегелі өмір жолдарыңыз – 
кейінгі буын үшін қашанда үлгі.

Бүгінде ауданымызда 16 тыл ардагері және 
зейнет жасындағы көптеген ардақты жанда-
рымыз тұрады. Олардың әрқайсысының елдің 
әлеуметтік-экономикалық дамуына қосқан 
үлесі, қажырлы еңбегі мен елге сіңірген қызметі 
зор құрметке лайық.

«Қариясы бар елдің – қазынасы бар» дейді 
дана халқымыз. Сіздердің ақыл-кеңестеріңіз 
бен ақ баталарыңыз ел бірлігін нығайтып, 
ұрпақ тәрбиесіне бағыт-бағдар беруде айрықша 
маңызға ие.

Осы айтулы мерекеде барша ардагер-
лер мен зейнеткерлерге зор денсаулық, ұзақ 
ғұмыр, отбасыларыңызға амандық, бақ-береке 
тілеймін!

Әрдайым ұрпақтың сый-құрметіне бөленіп, 
абырой-беделдеріңіз асқақтай берсін! Еліміздің 
өсіп-өркендеуінің куәсі болып, туған жердің 
игілігін көріп, ортамызда аман-есен жүре 
беріңіздер!

Ізгі тілекпен, Жұмабек Ізгі тілекпен, Жұмабек ҚАРАЖАНОВ, ҚАРАЖАНОВ, аудан әкіміаудан әкімі

Тарихты сақтау – Тарихты сақтау – 
ұрпаққа аманатұрпаққа аманат

Тарих – халықтың рухани жадын сақтайтын ұлы қазына. 
Туған жердің әрбір тасы мен топырағында ел басынан 
өткерген талай тарихи кезеңнің ізі жатыр. Өткенді білу, 
ата-баба мұрасын қастерлеу – бүгінгі ұрпақтың парызы. 

* Киелі өнер 

БАБАЛАР  ҮНІН  ЖАҢҒЫРТҚАН БАБАЛАР  ҮНІН  ЖАҢҒЫРТҚАН 
ШИРЕК  ҒАСЫРШИРЕК  ҒАСЫР
Аудандық мәдениет үйі жанындағы халықтық ұлт аспаптар оркестрінің құрылғанына 25 жыл 

толды. Ширек ғасыр ішінде қазақ күй өнерін дәріптеп, талай сахнада Жылыойдың өнерін 
танытқан шығармашылық ұжым мерейтойын «Бабалар үні – ұрпаққа аманат» атты есептік 
концертімен атап өтті. Бұл кеш оркестрдің өткеніне көз жүгіртіп қана қоймай, ұлттық өнердің 
бүгінгі тынысын да танытты.

